
Ducrec Neec Biɑns Gueh Duez Gugt

Lix duez ducrec neec ndeeul sɑml seeuc lɑɑil. Ducrec neec 
xɑngxrɑh sɑml seeuc. Mɑc deel lɑc hɑec deel gueh sɑml 
lɑɑux. Mbenl lɑɑbt bɑis, mɑc deel xic hɑec deel bux dooh gɑh
songs legbɑɑg bɑil hɑec dɑɑis deel. Ducrec neec gɑh guɑs 
ronl bɑil rɑɑnz dɑɑis deel deec, ronl deec yɑc neec yɑc jɑil. 
Deel ndillɑɑul leeux, ndɑel sɑml deel ndiɑbk: Ndongl fɑix nix 
deg miz deg lix duez lɑngx nis? Ndɑel nyɑl nix hoongz xoh xɑh 
xoh xɑh, deg ngeɑz qyuh bɑɑih lɑngl bɑx? Ducrec neec ndingh 
nih ndingh ndillɑɑul geh, deel sɑzndodt bɑiz ndeeul, hɑɑix 
rib dinl ndeeul doons.

Xez deec, ndɑel sɑml deel nih: Ndilmɑz lɑc biɑns bɑnz duez 
gugt lɑɑux ndeeul, biɑns bɑnz duez gugt lɑɑux, yɑɑngzmɑz duc 
miz lɑɑul bɑis. Ieh xic duez ducrec soohnyɑɑngh runs dɑuc, 
nɑuz: “Gul deg duez gugt.” Deel guɑs ronl xingh heeuh: “Duez
gugt lɑɑux dɑuc bɑis, duez gugt lɑɑux dɑuc bɑis!”

Dɑngz bɑsdul rɑɑnz dɑɑis deel duc hɑslix heeuh, dɑɑis deel 
qyox deel xic reeul. Duez ducrec neec nɑuz jɑh leeux: “Dɑɑis, 
duez gugt lɑɑux dɑngz bɑis!”


